ԱՄՓՈՓԱԹԵՐԹ
««ԹՈՔԱԲԱՆՈՒԹՅԱՆ ԱԶԳԱՅԻՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱՎՈՐՄԱՆ ՁԵՎՈՎ «ԹՈՔԱԲԱՆՈՒԹՅԱՆ ԱԶԳԱՅԻՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՎԵՐԱԿԱԶՄԱԿԵՐՊԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ տարածքային կառավարման և ենթակառուցվածքների նախարարություն
	08.12.2023թ.

	
	N ԳՍ//37884-2023

	««Թոքաբանության ազգային կենտրոն» պետական ոչ առևտրային կազմակերպությունը վերակազմավորման ձևով «Թոքաբանության ազգային կենտրոն» փակ բաժնետիրական ընկերության վերակազմակերպելու, գույք հետ վերցնելու, անհատույց օգտագործման իրավունքով և նվիրատվությամբ գույք հանձնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ, հայտնում ենք հետևյալը.
«Բաժնետիրական ընկերությունների մասին» Հայաստանի Հանրապետության օրենքի (այսուհետ՝ Օրենք) 12-րդ հոդվածի 4-րդ մասի համաձայն՝ մեկ անձի կողմից Ընկերության հիմնադրման դեպքում հիմնադրի գրավոր որոշումը պետք է պարունակի դրույթներ` նույն հոդվածի 3-րդ մասի «ա-է» ենթակետերով սահմանված հարցերի վերաբերյալ.
քննարկվող հոդվածի 5-րդ մասի համաձայն` Հայաստանի Հանրապետությանը պատկանող բաժնետոմսերով ընկերությունների հիմնադրման մասին Կառավարության որոշումը պետք է պարունակի դրույթներ Ընկերության հիմնադրման, ինչպես նաև հիմնադրի անունից հանդես եկող պետական կառավարման մարմնի (մարմինների) և նրանցից յուրաքանչյուրի կառավարմանը հանձնված բաժնետոմսերի փաթեթի մասին: Հոդվածի 3-րդ կետով սահմանված մյուս լիազորությունները Կառավարության կողմից կարող են վերապահվել համապատասխան պետական կառավարման մարմնին (մարմիններին):
Ելնելով վերոգրյալից՝ առաջարկում ենք Նախագծի դրույթների համատեքստում անդրադառնալ նաև Օրենքի 12-րդ հոդվածի 3-րդ մասի ե) և զ) կետերով սահմանված լիազորություններին։
	Ընդունվել է ի գիտություն:
«Բաժնետիրական ընկերությունների մասին» օրենքի (այսուհետ` Օրենք) 12-րդ հոդվածի 3-րդ մասի «ե» և «զ» կետերով սահմանված է, որ  Ընկերության բաժնետերերի հիմնադիր ժողովն ընտրում է Ընկերության խորհուրդ և Ընկերության վերստուգող հանձնաժողով (վերստուգող): Այս առումով հարկ է նկատի ունենալ, որ Օրենքի 83-րդ հոդվածի 1-ին մասում սահմանված է, որ Խորհուրդը պետք է ստեղծվի 50 և ավելի բաժնետեր ունեցող Ընկերությունում, մինչև 50 բաժնետեր ունեցող Ընկերությունում խորհուրդ չստեղծվելու դեպքում, նրա իրավասություններն իրականացնում է ժողովը:
Օրենքի 91-րդ հոդվածի 1-ին մասի համաձայն` Ընկերության ֆինանսատնտեսական գործունեության վերահսկումն իրականացնելու համար բաց Ընկերությունում ընտրվում է, իսկ փակ Ընկերությունում կարող է ընտրվել Ընկերության վերստուգող հանձնաժողով (վերստուգող): 
Նկատի ունենալով, որ տվյալ դեպքում խոսքը գնում է մինչև 50 բաժնետեր ունեցող Ընկերության մասին, որոշվել է չստեղծել Խորհուրդ, և նրա իրավասություններն իրականացնելու է ժողովը: Բացի այդ, հաշվի առնելով, որ Ընկերությունն իր տեսակով փակ բաժնետիրական ընկերություն է, որոշվել է չընտրել ընկերության վերստուգող հանձնաժողով (վերստուգող):
Ելնելով վերոգրյալից` Նախագծով չեն նախատեսվել դրույթներ Օրենքի 12-րդ հոդվածի 3-րդ մասի «ե» և «զ» կետերով սահմանված լիազորությունների վերաբերյալ:

	
2. ՀՀ ֆինանսների նախարարություն
	25.12.2023թ.

	
	N 01/34/24878-2023

	Ուսումնասիրելով Ձեր 05.12.2023թ. ԼՆ/11.1/28181-2023 գրությամբ ներկայացված ««Թոքաբանության ազգային կենտրոն» պետական ոչ առևտրային կազմակերպությունը վերակազմավորման ձևով «Թոքաբանության ազգային կենտրոն» փակ բաժնետիրական ընկերության վերակազմակերպելու, գույք հետ վերցնելու, անհատույց օգտագործման իրավունքով և նվիրատվությամբ գույք հանձնելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
ՀՀ առողջապահության նախարարության 28․03․2023թ․ թիվ ԱԱ/06․1/7176-2023 գրությամբ ՀՀ ֆինանսների նախարարություն ներկայացված՝ պետական ոչ առևտրային կազմակերպությունների (այսուհետ՝ ՊՈԱԿ) 2022 թվականի նպատակային և ձեռնարկատիրական գործունեության տարեկան ֆինանսատնտեսական արդյունքների մասին հաշվետվության տվյալների համաձայն՝ «Թոքաբանության ազգային կենտրոն» ՊՈԱԿ-ի ընդհանուր մուտքերի շուրջ 90%-ը կազմում են ՀՀ պետական բյուջեից տրամադրվող միջոցները։ 
Վերոգրյալը հաշվի առնելով, ներկայացված առաջարկի վերաբերյալ դիրքորոշում հայտնելու համար խնդրում ենք պարզաբանել՝ արդյո՞ք նախատեսվող փոփոխությունը նպաստավոր պայմաններ է ստեղծելու կազմակերպության ֆինանսատնտեսական գործունեության արդյունավետության բարձրացման, սեփական եկամուտներ գեներացնելու արդյունքում ՀՀ պետական բյուջեից հատկացումների նվազեցման և մատուցվող ծառայությունների ծավալի ու որակի բարելավման համար։
	Ընդունվել է ի գիտություն:
Նախագծով նախատեսվող վերակազմավորման նպատակը Առողջապահության նախարարության ենթակայության հիվանդանոցային պայմաններում բժշկական օգնություն և սպասարկում իրականացնող բոլոր բժշկական կենտրոններին առևտրային կազմակերպության կարգավիճակի շնորհումն է, ինչպես նաև վճարովի հիմունքներով մատուցվող ծառայությունների անվանացանկի ընդլայնումը, որի արդյունքում կապահովվի ՀՀ պետական բյուջեի մուտքերի ավելացում` շահույթահարկի, շահաբաժնի հարկատեսակների տեսքով:
Հաշվի առնելով, որ ՀՀ պետական բյուջեի «Առողջապահություն» բաժնի «Տուբերկուլյոզի բժշկական օգնության ծառայություններ» միջոցառման շրջանակներում ֆինանսավորում իրականացվում է միայն  «Թոքաբանության ազգային կենտրոն» ՊՈԱԿ-ին, հետևաբար վերջինիս կազմակերպաիրավական տեսակի փոփոխությունը չի հանգեցնի ՊՈԱԿ-ի ՀՀ պետական բյուջեից մուտքերի նվազեցմանը: Մասնավորապես վերակազմակերպման արդյունքում փոփոխվում է ֆինանսավորման եղանակը` գորժող պահպանման ծախսերի մեխանիզմը կփոխարինվի ըստ փաստացի մատուցված ծառայությունների քանակի և գումարի փոխհատուցման մեխանիզմով։ 

	3. ՀՀ արդարադատության նախարարություն
	27.12.2023թ.

	
	27.4/55248-2023

	««Թոքաբանության ազգային կենտրոն» պետական ոչ առևտրային կազմակերպությունը վերակազմավորման ձևով «Թոքաբանության ազգային կենտրոն» փակ բաժնետիրական ընկերության վերակազմակերպելու, գույք հետ վերցնելու, անհատույց օգտագործման իրավունքով և նվիրատվությամբ գույք հանձնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	4. ՀՀ վարչապետի աշխատակազմ 

	15.01.2024թ.

	
	02/16.32/1010-2024

	Իրավաբանական վարչության եզրակացություն
Նախագծի 5-րդ և 6-րդ կետերով նախատեսվում է կազմակերպությանն անհատույց օգտագործման իրավունքով հանձնված տրանսպորտային միջոցները և ամբողջ շարժական գույքը հետ վերցնել կազմակերպությունից և նվիրատվության պայմանագրի հիման վրա հանձնել ընկերությանը: Սակայն հարկ է նկատի ունենալ «Պետական գույքի կառավարման մասին» օրենքի 6-րդ հոդվածի 8-րդ ենթակետի կարգավորումը, համաձայն որի՝ պետական գույքի կառավարման ոլորտում քաղաքականությունը մշակում և իրականացնում է Կառավարությունը: Կառավարության լիազորություններն են` սահմանում է պետական գույքի նվիրատվության կարգը:  Հետևաբար, գտնում ենք՝ նախագծի իրավաչափությունը հնարավոր է գնահատել միայն համապատասխան պետական գույքի նվիրատվության կարգի առկայության պայմաններում և շրջանակներում
	[bookmark: _GoBack]Ընդունվել է:
Առողջապահության նախարարությունը, նախագիծը մշակելիս, առաջնորդվել է գործող ՀՀ օրենսդրությամբ` ՀՀ քաղաքացիական օրենսգրքի և մի շարք այլ օրենքների դրույթներով, ինչպես նաև ՀՀ կառավարության 2023 թվականի ապրիլի 21-ի «Պետական գույքի անհատույց օգտագործման տրամադրման կարգը և պայմանները սահմանելու մասին» N 595-Ն որոշման վերաբերելի դրույթներով: Ինչ վերաբերում է Նախագծի 5-րդ և 6-րդ կետերով սահմանված շարժական գույքի` նվիրատվության պայմանագրի հիման վրա ընկերությանը հանձնելուն, ապա նախագծի դրույթներն այդ մասով խմբագրվել են, և սահմանվել է, որ նշված շարժական գույքը ևս անժամկետ և անհատույց օգտագործման իրավունքով է հանձնվելու ընկերությանը: 



